
ᕼᐋᑕᓐ−ᓯᖒᕆ ᖃᐅᔨᓴᕐᓂᖅ 
ᐱᓕᕆᐊᖑᓯᒪᓕᖅᑐᓂᒃ ᐅᓂᒃᑳᕐᓂᖅ 

ᐅᓂᒃᑳᓕᐊᖅ 2010-ᒧᑦ ᐊᒻᒪ ᐸᕐᓇᒍᑎᑦ 2011-ᒧᑦ 
 
 
ᕼᐋᑕᓐ−ᓯᖒᕆ ᖃᐅᔨᓴᕐᓂᖅ (HMP) ᓯᓚᕐᔪᐊᕐᒥᐅᓄᑦ ᐱᓕᕆᐊᖑᕗᖅ ᖃᐅᔨᓴᕐᓂᐅᓪᓗᓂ ᕼᐋᑕᓐ ᓯᓚᐃᓐᓇᕐᒥᑦ 
ᑐᕝᕕᕕᓂᕐᒥᒃ ᐊᒻᒪ ᖃᓂᒋᔮᓂ ᓄᓇᖓᓂ ᑎᐊᕙᓐ ᕿᑭᖅᑕᖓᓂ, ᓄᓇᕗᑦ, ᐊᔾᔨᒋᐸᓗᖕᓂᖓᓄᑦ ᑕᖅᑭᐅᑉ ᓄᓇᖓᑕ, 
ᓯᖒᕆᐅᓪᓗ ᐊᒻᒪ ᐊᓯᖏᑕ ᓄᓇᕐᔪᐊᑦ. ᑖᓐᓇ ᖃᐅᔨᓴᕐᓂᖅ ᖃᐅᔨᓴᕈᑕᐅᕗᖅ, ᐱᓕᕆᔾᔪᑎᓂᒃ ᓄᑖᓄᑦ ᐆᑦᑑᑕᐅᓪᓗᓂᓗ, 
ᐊᒻᒪ ᐃᓕᓐᓂᐊᕈᑕᐅᓪᓗᓂ ᓯᓚᐃᓐᓇᕐᒥ ᐃᖏᕐᕋᔪᓐᓇᖅᓯᕙᓪᓕᐊᓂᕐᒧᑦ ᓯᓚᕐᔪᐊᒥᐅᓕᒫᓄᑦ ᐊᑐᕐᓂᖃᖅᑐᓂ. ᑖᓐᓇ 
ᖃᐅᔨᓴᕐᓂᖅ ᑲᒪᒋᔭᐅᕗᖅ ᓯᖒᕆ ᖃᐅᔨᓴᖅᑎᒃᑯᓐᓄᑦ ᐃᑲᔪᖅᑕᐅᓪᓗᑎᒃ ᑲᓇᑕᒥ ᓯᓚᐃᓐᓇᓕᕆᓂᕐᒧᑦ ᑎᒥᖁᑕᐅᔪᓂᑦ 
ᐊᒻᒪ ᐊᒥᐊᓕᒐᐃᑦ ᓯᓚᐃᓐᓇᓕᕆᔨᒃᑯᓐᓄᑦ (NASA). (ᖃᐅᔨᒪᔭᕆᐊᓕᒃ: ᑖᓐᓇ ᖃᐅᔨᓴᕐᓂᖅ ᐃᓚᒋᓐᖏᓛ ᓯᖒᕆᒧᑦ 
ᑲᑐᔾᔨᖃᑎᒌᓂᒃ ᑕᐅᕙᓂᑦᑕᐅᖅ ᖃᐅᔨᓴᖅᑎᓄᑦ). 
 
ᖃᐅᔨᓴᕐᓂᖅ-2010: ᐅᓂᒃᑳᖏᑦ ᖃᐅᔨᓴᕐᓂᐅᑉ 

• ᖃᐅᔨᓴᖅᑕᐅᓯᒪᕗᑦ ᐅᔭᕋᖏᑦ ᐊᒻᒪ ᖁᐱᖅᑯᐊᕐᔪᖏᑦ ᕼᐋᑕᓐ ᑐᕝᕕᕕᓂᕐᒥ ᐊᒻᒪ ᑎᐊᕙᓐ ᕿᑭᖅᑕᖓᓂ. 
• ᓴᓇᔭᐅᒋᐊᓚᐅᖅᐳᖅ ᐃᓪᓗᒃᓴᖅ ᐅᖅᑰᔪᒃᑯᕕᒃ ᐊᑕᐅᓯᕐᒧᑦ ᐊᕐᕌᒍᒧᑦ ᓇᒻᒥᓂᖅ ᐊᐅᓚᓂᐊᕐᓗᓂ (ᓇᒻᒥᓂᖅ 

ᐊᐅᓚᑦᑐᓐᓇᖅᑐᓄᑦ ᐱᓕᕆᔾᔪᑎᓄᑦ. 
• ᐆᑦᑐᖅᑕᐅᓚᐅᖅᐳᑦ ᓄᑖᑦ ᐱᓕᕆᔾᔪᑎᒃᓴᑦ ᓇᒻᒥᓂᖅ ᐊᐅᓚᑦᑐᓐᓇᖅᑐᖅ ᓄᓇᓯᐅᑎ ᐊᑐᖅᑕᐅᓇᔭᖅᑐᖅ 

ᑕᖅᑭᒥ−ᓯᖒᕆᒥᓪᓗ ᓇᕈᑎᑕᐅᓗᓂ. 
• ᐆᑦᑐᖅᑕᐅᓚᐅᖅᐳᑦ ᓄᑖᑦ ᐱᓕᕆᔾᔪᑎᒃᓴᑦ ᓇᒻᒥᓂᖅ ᐊᐅᓚᑦᑐᓐᓇᖅᑐᖅ ᑲᐃᕘᑎ (ᓯᐅᕋᕐᒥᒃ ᓄᐊᑦᑎᔾᔪᑎ) 

ᑕᖅᑭᒥ−ᓯᖒᕆᒥᓪᓗ ᓇᕈᑎᑕᐅᓗᓂ. 
• ᐆᑦᑐᖅᑕᐅᓚᐅᖅᐳᑦ ᐊᓂᕐᓂᖃᓐᖏᑦᑐᒥ ᐊᓐᓇᕌᑦ ᐊᑐᖅᑕᐅᔪᒃᓴᖅ ᑕᖅᑭᒥ−ᓯᖒᕆᒥᓪᓗ ᓇᕈᔾᔪᑎᒃᓴᑦ. 
• ᐆᑦᑐᖅᑕᐅᓚᐅᖅᐳᑦ ᐅᖓᓯᒃᑐᐊᓗᖕᒥᑦ ᑐᓴᐅᒪᔾᔪᑎᒃᓴᑦ ᐱᓕᕆᔾᔪᑏᑦ ᐅᖓᓯᒃᑐᒦᑦᑐᓄᑦ ᐊᑐᖅᑕᐅᔪᒃᓴᑦ. 

 
ᖃᐅᔨᓴᕐᓂᖅ-2010-ᒥ, ᐅᑯᐊ ᐃᓄᐃᑦ ᐃᖅᑲᓇᐃᔭᖅᑎᑕᐅᓚᐅᖅᐳᑦ ᐊᐅᓱᐃᑦᑐᒥᑦ ᐊᒻᒪ ᖃᐅᓱᐃᑦᑐᒥᑦ 
ᖃᐅᔨᓴᕐᓂᕐᒥᒃ ᓱᓇᓕᒫᖏᓐᓂᒃ ᐱᖃᑕᐅᑎᑕᐅᓪᓗᑎᒃ: ᕕᐊᓐ ᐊᐅᓪᓚᓗᒃ, ᑎᐅᕆ ᐱᔭᒥᓂ, ᓵᓪᓕᐊ ᐱᔭᒥᓂ, 
ᐲᑕ ᐃᖃᓪᓗᒃ, ᐅᓪᓗᕆᐊᖅ ᐊᒪᕈᐊᓕᒃ, ᐊᒻᒪ ᓇᐃᑕᓐ ᑲᓪᓗᒃ. 

 
ᖃᐅᔨᓴᕐᓂᖅ-2011: ᐅᓂᒃᑳᓕᐊᖅ ᐸᕐᓇᒍᑕᐅᓯᒪᔪᓂᒃ 

• ᖃᐅᔨᓴᖅᑕᐅᔪᒪᕗᑦ ᐅᔭᕋᖏᑦ ᐊᒻᒪ ᖁᐱᖅᑯᐊᕐᔪᖏᑦ ᕼᐋᑕᓐ ᑐᕝᕕᕕᓂᕐᒥ ᐊᒻᒪ ᑎᐊᕙᓐ ᕿᑭᖅᑕᖓᓂ. 
• ᐃᓪᓗᒃᓴᖅ ᐅᖅᑰᔪᒃᑯᕕᐅᑉ ᖃᐅᔨᓴᖅᑕᐅᓂᖓ ᐱᔭᕇᖅᑕᐅᓗᓂ ᐊᑕᐅᓯᕐᒥᒃ ᐊᕐᕌᒍᒥᒃ ᓇᒻᒥᓂᖅ ᐊᐅᓚᓚᐅᖅᑎᓪᓗᒍ. 
• ᐆᑦᑐᖅᑕᐅᔪᒪᕗᖅ ᓄᑖᑦ ᐱᓕᕆᔾᔪᑎᒃᓴᑦ ᓇᒻᒥᓂᖅ ᐊᐅᓚᑦᑐᓐᓇᖅᑐᖅ ᑲᐃᕘᑎ (ᓯᐅᕋᕐᒥᒃ ᓄᐊᑦᑎᔾᔪᑎ). 
• ᐆᑦᑐᖅᑕᐅᔪᒪᕗᖅ ᓇᒻᒥᓂᖅ ᐊᐅᓚᑦᑐᓐᓇᖅᑐᖅ ᑕᓕᓐᖑᐊᖅ ᓄᓇᓯᐅᑎᒥᑦ ᓯᖒᕆᒥ ᐊᑐᖅᑕᐅᔪᒃᓴᖅ. 
• ᐆᑦᑐᖅᑕᐅᔪᒪᕗᑦ ᐊᓂᕐᓂᖃᓐᖏᑦᑐᒥ ᐊᓐᓇᕌᑦ ᐊᑐᖅᑕᐅᔪᒃᓴᖅ ᑕᖅᑭᒥ−ᓯᖒᕆᒥᓪᓗ ᓇᕈᔾᔪᑎᒃᓴᑦ. 
• ᐆᑦᑐᖅᑕᐅᔪᒪᕗᖅ ᐅᔭᕋᖕᓂᐊᕈᑎ ᐃᓄᖕᒧᑦ ᐊᐅᓚᑕᐅᔪᒃᓴᖅ ᑕᖅᑭᒥ−ᓯᖒᕆᒥᓪᓗ ᓇᕈᔾᔪᑎᒃᓴᖅ. 
• ᐆᑦᑐᖅᑕᐅᔪᒪᕗᖅ ᑕᖅᑭᒥ ᓄᓇᓯᐅᑎᒃᓴᖅ ᐅᖓᓯᒃᑐᒧᑦ ᑕᖅᑭᕐᒥ ᐃᖏᕐᕋᔾᔪᑎᒃᓴᖅ. 
 

ᑮᓇᐅᔭᖃᑦᑎᐊᓐᖏᓐᓂᑦᑎᓐᓄᑦ ᖃᐅᔨᓴᕐᓂᖅ-2011 ᓇᐃᓈᕐᓂᖅᓴᐅᓛᖅᐳᖅ ᐱᖃᑦᑕᖅᓯᒪᓕᖅᑕᑦᑎᓐᓂᒃ: 
ᐱᖓ)ᓂᒃ ᐱᓇᓱᐊᕈᓯᕐᓂᒃ 7-ᖑᖃᑦᑕᓚᐅᕋᓗᐊᖅᑎᓪᓗᒋᑦ. ᖃᐅᔨᓴᕐᓂᕆᓂᐊᖅᑕᑦᑕ ᐅᓪᓗᒃᓴᖏᑦ ᐅᑯᐊᖑᕗᑦ: 
ᔪᓚᐃ 11-ᒥᑦ ᐋᒡᒋᓯ 1-ᒧᑦ 2011. ᑖᒃᑯᐊ ᖃᐅᔨᓴᕐᓂᐅᔪᒪᔪᑦ ᓱᓕ ᐃᖅᑲᓇᐃᔭᖅᑎᑦᑎᓂᐊᖅᐳᑦ ᐃᓐᓇᕐᓂᒃ 
ᐊᒻᒪ ᐃᓕᓐᓂᐊᖅᑎᓄᑦ ᐃᓕᓐᓂᐊᕐᓂᖃᕐᓗᓂ ᓄᓇᕗᒻᒥᐅᓄᑦ, ᐱᓗᐊᖅᑐᒥᒃ ᐊᐅᓱᐃᑦᑐᒥᐅᑦ ᐊᒻᒪ 
ᖃᐅᓱᐃᑦᑐᒥᐅᑦ. ᐃᖅᑲᓇᐃᔮᒃᓴᐅᓂᐊᖅᑐᑦ ᐅᑯᓂᖓ ᐱᖃᓯᐅᔾᔨᓂᐊᖅᐳᑦ ᓯᓂᒃᑕᕐᕕᖏᑕ ᑲᒪᔨᖓᑕ 
ᐃᑲᔪᖅᑎᖓ/ᓇᕈᔪᓄᑦ ᖃᐅᔨᒪᔨᑕᖅ, ᖃᐅᔨᓴᖅᑎᓄᑦ ᐃᑲᔪᖅᑏᑦ, ᐊᒻᒪ ᐱᖃᑕᐅᔪᓐᓇᕐᓂᐊᖅᐳᑦ 
ᖃᐅᔨᓴᕐᓂᑦᑎᓐᓂ ᐊᒻᒪ ᐊᕙᑎᒥᒃ ᖃᐅᔨᓴᕐᓂᓂᑦᑎᓐᓂᒃ. 

 
 
ᑐᑭᓯᒋᐊᒃᑲᓐᓂᕈᒪᒍᕕᑦ, ᑎᑎᕋᕐᕕᒋᔪᓐᓇᖅᑕᐃᑦ ᖃᐅᔨᒪᔪᕐᔪᐊᖅ ᐹᔅᑯ ᓖ ᖃᕆᓴᐅᔭᒃᑯᑦ ᑐᕌᕈᑎᖓᓐᓄᑦ: 
pascal.lee@marsinstitute.net 


